
Bugungi kunda talabalarning raqamli kompetentligini rivojlantirish muammosi 

XXI asrda uzluksiz ta’lim tizimiga axborot-kommunikatsiya texnologiyalarini faol 

joriy etilishi bilan izohlanadi. Bu davrda axborot-kommunikatsiya texnologiyalaridan 

ta’lim sohasida foydalanish samaradorligini oshirish maqsadida jamiyat ijtimoiy-

iqtisodiy, siyosiy, madaniy hayotining barcha jabhalarida asosiy rivojlanish omili 

sifatida infokommunikatsiyani kuchaytirish tadqiqotlarda taklif qilinmoqda. Bundan 

asosiy maqsad – yangi axborot texnologiyalari asosida XXI asrda uzluksiz ta’lim 

sifatini oshirish imkonini beradigan, barcha daraja va bosqichlarda ta’lim olish, 

shaxslarga teng imkoniyatlar yaratadigan yagona global raqamli ta’lim makonini 

yaratishdan iboratgir. Shu bois, globallashuv sharoitida talabalarning raqamli 

kompetensiyasini rivojlantirish muammosi kelib chiqmoqda, chunki ta’limda raqamli 

texnologiyalardan foydalanish va ularning talaba shaxsini rivojlantirishga ta’siri bilan 

bog‘liq turli jihatlarni o‘rganish muhim hisoblanadi.  

Raqamli texnologiyalardan ta’lim jarayonida foydalanish va talabalar bilimini 

baholash usullariga mos o‘zgartirishlar kiritishni tahlil qilish muhim jihatlardan biridir. 

Raqamli texnologiyalarning talabalar uchun, ayniqsa, rivojlanayotgan mamlakatlarda 

foydalanish imkoniyati va bu ularning ta’lim olishga qanday ta’sir qilishiga oid 

masalalarni o‘rganishni hamda talabalarda raqamli kompetensiyani rivojlantirishga 

qaratilgan turli yondashuvlar samaradorligini o‘rganish, samarali usul va vositalarni 

aniqlash ham muhim masalalardan biri sanaladi. 

Ta’limda raqamli texnologiyalardan foydalanishning ijtimoiy va axloqiy jihatlari, 

xususan, shaxsiy ma’lumotlarni himoya qilish hamda raqamli tengsizlikka qarshi 

kurash kabi masalalarni o‘rganish zarur. Bundan fashqari ta’limda raqamli 

texnologiyalarni rivojlantirish albatta globallashuv jarayonlari bilan uzviy bog‘liq. 

Globallashuv sharoitida talabalarning raqamli kompetentligini rivojlantirish kompleks 

va ko‘p tarmoqli yondashuvni talab qiladigan murakkab ilmiy muammodir.  Shunung 

uchun oliy ta’lim muassalari ta’lim va tarbiya jarayoniga talabalarning  raqamli 

kompetentligini rivojlantirishni innovatsion yondashuvlarini ishlab chiqishi lozim.  

Kuzatish natijalariga ko‘ra talabalarning raqamli kompetentligini rivojlantirishga 

oid faol tadqiqotlar quyidagi xorijiy oliy ta’lim muassaslarida samarali amalga oshirib 

kelinmoqda: Massachusets texnologiya instituti (MIT); Stenford universiteti; Garvard 

universiteti; Kaliforniya universiteti, Berkli; Karnegi Mellon universiteti; Jorjiya 

texnologiya instituti; Michigan universiteti; Ostindagi Texas universiteti; Arizona 

shtati universiteti; Urbana-Champaigndagi Illinoys universiteti va boshqalar. 

Keltirilgan oliy ta’lim muassasalarida talabalar orasida raqamli kompetentlikni 

rivojlantirish bo‘yicha innovatsion strategiyalarni amalga oshirilmoqda va yangi 

texnologiyalar hamda ilg‘or tajribalarni tadbiq etib kelinmoqda. 

Rivojlangan mamlakatlarning ta’lim muassasalarida olib borilayotgan 

tadqiqotlarni tahlil etish asosida o‘z mentalitetimizga mos holda talabalarning raqamli 

kompetentligini rivojlantirish muhim muammolardan biri sifatida e’tirof etishimiz 

mumkin. Bundan axborot texnologiyalari va raqamli iqtisodiyotning jadal rivojlanishi 

sharoitida muvaffaqiyatli professional kadrlar tayyorlash uchun kompyuter, internet, 

elektron resurslar va dasturiy ta’minotlar bilan ishlash qobiliyati zarurati kelib chiqadi 

[1]. 

Talabalarning raqamli kompetentligini rivojlantirishda kompyuter va dasturiy 

ta’minotning asosiy tamoyillarini bilish hamda tushunish, ma’lumotlarni qidirish, 

qayta ishlash uchun elektron resurslardan foydalanish, elektron hujjatlarni yaratish, 

tahrirlash, internetda muloqot qilish va ishlash qobiliyatiga ega bo‘lish muhimdir. 

Talabalarning raqamli kompetentligini rivojlantirishdagi asosiy muammolardan 

biri texnologiyaning jadal rivojlanishi tufayli bilim va ko‘nikmalarni doimiy ravishda 

yangilab turish zarurati hisoblanadi. Shuningdek, talabalarning turli guruhlari o‘rtasida 

raqamli savodxonlik darajasidagi farqlarni ham hisobga olish kerak. Shuning uchun 

talabalarning raqamli kompetentligini rivojlantirish muhim muammodir. Chunki 

raqamli kompetensiya insonlarning raqamli ko‘nikmalar hamda bilimlarni qanday 

egallashi va ulardan qanday foydalanishni o‘z ichiga oladi.  

Raqamli kompetensiya shaxsiy, ijtimoiy va professional maqsadlarga erishish 

uchun raqamli texnologiyalardan samarali va unumli foydalanish qobiliyatini 

anglatadi, hamda kompyuter, axborot va media savodxonligi hamda raqamli muloqot 

ko‘nikmalarini o‘z ichiga olgan ko‘nikmalarni o‘z ichiga oladi [2]. Shu bois, 

zamonaviy jamiyatda raqamli kompetentlikni rivojlantirishni muhim masala sifatida 

e’tirof e’tish lozim. Chunki raqamli texnologiyalar barcha sohalarga  keng ko‘lamda 

tarqalayotganligi tufayli soha mutaxassislari uchun zaruratga aylanmoqga.  

Raqamlashtirish sohasiga oid ilmiy tadqiqotlar ishlarini tahlil qilar ekanmiz 

talabalarning raqamli kompetentligini rivojlantirishda, raqamli ko‘nikmalarni 

o‘rganishda motivatsiya va o‘z-o‘zini tartibga solishning o‘rni, raqamli 

texnologiyalarning diqqat va xotira kabi kognitiv jarayonlarga ta’siri hamda o‘qitishda 

turli xil usullarning samaradorligini oshirish kabi bir qator vazifalarni amalga oshirish 

muhim sanaladi [3]. 

Tahliliy ma’lumotlar asosida aytish mumkinki, talabalarning raqamli 

kompetentligini rivojlantirish zarurati mavjud bo‘lib, u fanlararo hamkorlikni va 

texnologiyani qanday o‘rganishi hamda undan foydalanishni, chuqur tushunishni talab 

qiladi. Shuning uchun talabalarning raqamli kompetentligini o‘qitish va baholashning 

samarali usullarini ishlab chiqish, bu sohadagi bilim va ko‘nikmalarni doimiy ravishda 

yangilab turish uchun shart-sharoit yaratish lozim. Shu bilan birga talabalar o‘rtasida 

raqamli texnologiyalarni o‘rganish va ularni kasbiy faoliyatda qo‘llash motivatsiyasini 

rivojlantirish muhim element hisoblanadi. Shuning uchun ma’ruza, amaliy 

mashg‘ulotlarda turli xil o‘qitish usullaridan foydalanishni hamda mustaqil ish, loyiha 

topshiriqlari va shu kabilarni qo‘llash, o‘qitish usullarini tanlashda talabalarning 

individual xususiyatlarini va ularning raqamli savodxonlik darajasini hisobga olish 

lozim [4], [5]. 

Talabalarning raqamli texnologiyalarga oid bilim va ko‘nikmalarni sinovdan 

o‘tkazish, ularni amaliyotda qo‘llash qobiliyatini baholashni o‘z ichiga olgan kompleks 

yondashuv asosida amalga oshirilishi kerak. Buning uchun talabalarning raqamli 

kompetentligini rivojlantirishni doimiy ravishda yangilab turishga oid  shart-

sharoitlarni va mexanizmlarni ishlab chiqish muhim sanaladi. Buning uchun esa turli 

tadbirlar, masalan, seminarlar, treninglar, malaka oshirish kurslari va hokazolarni 

tashkil etish zarur. Shuningdek, talabalar o‘rtasida raqamli texnologiyalarni o‘rganish 

va ularni kasbiy faoliyatda qo‘llash motivatsiyasini rivojlantirish kerak. Buning uchun 

turli xil usullardan foydalanishni taqozo etadi. Masalan, qiziqarli loyihalar yaratish, 

haqiqiy muammolar bilan ishlash, musobaqalar tashkil etish va hokazo [6]. 

Xulosa qilib aytganda, talabalarning raqamli kompetentligini rivojlantirish 

kompleks yondashuvni va turli xil o‘qitish hamda baholash usullaridan foydalanishni 

talab qiladigan dolzarb muammodir. Bu axborot texnologiyalari va raqamli 

iqtisodiyotning jadal rivojlanishi sharoitida talabalarning muvaffaqiyatli kasbiy 

faoliyati va shaxsiy rivojlanishi uchun zarurdir. 

